
Halß⸗Gerichk. 49

Wo mehr dann einerley Beſchwernuß bey dem

Diebſtal funden wird .

Item / Wo bey einem Diebſtal mehr dann einerley Beſchwernuß CLXXXIX .

( ſo in den vorgeſetzten Artickeln vnterſchiedlich gemelt ſeyn ) erfunden
wurden / ſoll die Straff erkant werden / nach der meiſten eh
ſo bey dem Diebſtal funden wird .

Von jungen Dieben .

Item / So der Dieb / oder Diebin vnter vierzehen Jahren we⸗

ren / die ſolt man vmb Diebſtal ohn ſonder Vrſach / auch nicht vom Le⸗

ben zum Todt richten / ſonder der obgemelten Leib oder Geltſtraff gemeß /

mit ſampt ewiger Vrphede geſtrafft werden . Wo aber der Dieb nahent

bey vierzehen Jahren were / vnd der Diebſtal groß / oder obbeſtimbt

beſchwerlich Vmbſtende / ſo gefehrlich dabey erfunden wurden / alſo / daß
die Boßheit das Alter erfuͤllen moͤcht/ ſo ſollen Richter vnd Vrtheyler /
deßhalb auch ( wie obſteht ) Raths pflegen/ wie einſolcher junger Dieb /
an Gute / Leib / oder Leben/ zuſtraffen ſey.

So einer etwas heimlich nimbt / von Guͤttern /

der er ein nechſter Erbe iſt .

Item / So einer auß Leichtvertigkeyt / Vnoerſtand / oder Thor⸗
heit / etwas heimlich naͤme / von Guttern / der er ſonſt ein nechſter Erb

were / oder ſo ſich dergleichen zwiſchen Mann vnd Weib begebe/ vnd ein

Theyl den andern derhalben anklagen wurde / Sollen Richtervnd Vr⸗

theyler / mit Entdeckung aller Vmbſtende / der Rechtverſtendigen Raths
pflegen vnd erfahren / was in ſolchen Faͤllen das gemein Recht ſey / vnd

ſich darnach halten . Doch ſoll die Obrigkeyt oder Richter / in dieſen
Faͤllen/ von Amptowegen nicht klagen noch ſtraffen .

N Stelen

CXC .

CXCl .

